
ZRBR Shpall Thirrjen e Parë të Hapur për Projekt Propozime 
Zyra Rajonale për Bashkëpunim Rinor (ZRBR) sot shpalli thirrjen e saj të parë të hapur për projekt propozime. ZRBR është në kërkim të propozimeve nga organizatat e shoqërisë civile dhe shkollat e mesme për të mbështetur projektet në fushën e promovimit të pajtimit në rajon përmes rritjes së mobilitetit, bashkëpunimit dhe aktivizimit të rinisë. Për këtë thirrje, ZRBR do të ndajë pothuajse një milion euro.

Përfituesit e ardhshëm do të jenë në gjendje të dërgojnë projekt propozimet e tyre në vlerë prej 10.000 deri në 35.000 euro deri më 15 nëntor 2017. Të gjitha informatat relevante janë në dispozicion në faqen e internetit të institucionit - www.rycowb.org. Shuma e përgjithshme në dispozicion për Thirrje është 900.000 euro.

ZRBR ka për qëllim fuqizimin e të rinjve për të hapur rrugën drejt një bashkëpunimi më të mirë në Ballkanin Perëndimor dhe për të siguruar përparim të mëtejmë drejt integrimit evropian të rajonit.

Shkëmbimi i përvojave ndërmjet të rinjve nga palët kontraktuese fqinje do të ndihmojë në formimin e ideve të reja për të ardhmen e rajonit, kontribuojë për të kuptuar më mirë të drejtat e njeriut, inicojë shkëmbimin dhe bashkëpunimin ndër-rajonal dhe ndihmojë në ndërtimin e besimit ndërmjet grupeve etnike të të rinjve.

Përmes pilotimit të kësaj Thirrjeje të Hapur Rajonale, ZRBR do të ofrojë perspektivën e nevojshme rajonale dhe do të mbështesë qasjen rajonale për zhvillimin e vazhdueshëm të sektorit të rinisë në 6 vendet e Ballkanit Perëndimor. ZRBR beson se vetëm në këtë mënyrë mund të kemi të ardhme të qëndrueshme dhe paqësore në rajon.
Mbi Zyrën Rajonale për Bashkëpunim Rinor (ZRBR)

Zyra Rajonale për Bashkëpunim Rinor (ZRBR) është një mekanizëm institucional i pavarur, i themeluar nga 6 vendet e Ballkanit Perëndimor (BP 6): Shqipëria, Bosnja dhe Hercegovina, Kosova*, Maqedonia, Mali i Zi dhe Serbia, me qëllim të promovimit të frymës së pajtimit dhe bashkëpunimit në mes të rinjve në rajon nëpërmjet programeve të shkëmbimit për të rinjtë.

Marrëveshja për themelimin e ZRBR-së u nënshkrua nga 6 Kryeministrat e Ballkanit Perëndimor në Samitin e Ballkanit Perëndimor të mbajtur në Paris më 4 korrik.
Për më shumë informacion, ju lutemi vizitoni faqen e internetit të ZRBR-së: www.rycowb.org
*Ky përcaktim nuk cenon pozicionet mbi statusin, dhe është në përputhje me Vendimin UNSCR 1244 dhe Opinionin e GJND-së mbi Deklaratën e Pavarësisë së Kosovës

